
宿東園

作者：沈約

↑ 《昭明文選�卷二十二》

陳王鬥雞道，安仁采樵路。

東郊豈異昔，聊可閑余步。

野徑既盤紆，荒阡亦交互。

槿籬疏復密，荊扉新且故。

樹頂鳴風飆，草根積霜露。

驚麇去不息，征鳥時相顧。

茅棟嘯秋鴟，平崗走寒兔。

夕陰帶曾阜，長煙引輕素。

飛光忽我遒，寧止歲云暮。

若蒙西山藥，頹齡儻能度。

此作品在全世界都属于公有领域，因为作者逝世已经超过100年，且作品于1931年1月1日

之前出版。

